Hagaha Doorashooyinka
Waxa ay ku jiraan macluumaadka ku saabsan shuruuda Aqoonsiga codbixiyaha 
Hagahaan Doorashooyinka waxa ka mid ah macluumaadka ku saabsan: 
· Iska diiwaangelinta si aad u codeyso, oo ay ka mid tahay sida la isku diiwaangeliyo oo aan lahayn ciwaan go'an 
· Shuruuda Aqoonsiga codbixiyaha 
· Doorashooyinkee ayaa loo baahan yahay Aqoonsiga sawirka?
· Foomamka Aqoonsiga sawirka ee la aqbalayo 
· Codsiga Shahaadada Xaquuqda Codbixiyaha 
· Helidda Shahaadada Xaquuqda Codbixiyaha ee ku meel gaarka ah  
· Waxa laga filanaayo goobta codbixinta 
· Taageerada laga heli karo goobta codbixinta 
· Qaababka kale oo lagu codeeyo: Ku codeynta boostada ama wakiil ahaan 
Macluumaadka ku jira hagahaan wuxuu la xariiraa shuruuda si loo tuso Aqoonsiga sawirka markaad shaqsi ahaan ugu codeyneyso goobta codbixinta (‘shuruuda Aqoonsiga codeeyaha’) doorashooyinka qaar ka mid ah ee England, Scotland iyo Wales. 
Bixinta Aqoonsiga sawirka waxa waaye shuruud muddo dheer jirtay si loogu codeeyo Waqooyiga Ireland.
Waxaan sidoo kale haynaa agabyo diyaar ah oo loogu talagalay dadka kuwaas oo u diiwaangashan inay si qarsoodi ah u codeeyaan, ama kuwaas oo xaqa u leh inay sidaas sameeyaan barta electoralcommission.org.uk/voterID
[bookmark: Registering]Isu diiwaangelinta codeynta
Waqtiga kama dambaysta ah ee aad isku diiwaangeliso si aad uga codeyso doorasho gaar ah waxa waaye 12 beri oo shaqo ah ka hor taariikhda doorashadaas. 
Haddii aad rabto inaad ka codeyso UK waa inaad marka hore isdiiwaangelisaa si aad u codeyso. Haddii aad horay isku diiwaangelisay, kaliya waxaad u baahan tahay inaad isdiiwaangeliso mar kale haddii aad ka guurtay guri ama aad bedeshay magacaaga. Baahida loo qabo in la isdiiwaangeliyo si loo codeeyo, iyo sida la isku diiwaangeliyo, laguma beddelin soo bandhigidda ee sharuuda aqoonsiga codbixiyaha.
Shaxdani waxay ku tusaysaa qofka iska diiwaangelin karo England, Scotland iyo Wales:
	Waxaan ahay…
	Waxaan ku noolahay England
	Waxaan ku noolahay Scotland
	Waxaan ku noolahay Wales

	British, Irish ama muwaadin ah Barwaaqo Sooranka ee u qalma ee ku nool UK
	Haa
(Laga soo bilaabo 16 sano jir)
	Haa
(laga soo bilaabo 14 sano jir)
	Haa
(laga soo bilaabo 14 sano jir)

	Muwaadinka EU ee ku dhex nool UK
	Haa
(Laga soo bilaabo 16 sano jir)
	Haa
(laga soo bilaabo 14 sano jir)
	Haa
(laga soo bilaabo 14 sano jir)

	Muwaadinka ajanabi ah oo u qalma
(ruuxa ku nool Scotland ama Wales oo haysta oggolaansho uu ku galo ama uu ku joogo UK, ama kaas aan u baahnayn oggolaanshaha sidaas ah)
	Maya
	Haa
(laga soo bilaabo 14 sano jir)
	Haa
(laga soo bilaabo 14 sano jir)


Inkastoo aad iska diiwaagelin kartid si aad u codeyso laga bilaabo da'ada 14 sano ee Scotland iyo Wales, haddana ma codeyn kartid doorashooyinka soo socda illaa aad ka gaartid 18 sano: Doorashooyinka guud ee baarlamaanka UK, Doorashooyinka dadban ee Baarlamaanka UK iyo codsiyada dib u celinta, iyo Doorashooyinka Booliska iyo Guddoomiyaha Dambiga (kaas oo keliya ka dhaca England iyo Wales). Waad isdiiwaangelin kartaa si aad u codeyso laga soo bilaabo da'ada 16 ee England. 
Macluumaad dheeraad ah oo ku saabsan qofka u qalma oo isdiiwaangelinaayo si uu u codeeyo wuxuu ku jiraa Lifaaqa 1. 
Waxaad sidoo kale ka fiirin kartaa haddii aad u qalanto inaad ka codeyso doorashooyinka ka dhacaayo goobtaada adiga oo gelinaayo koodhka boostada ee electoralcommission.org.uk/voter ama adiga oo wacaayo qadkeena caawinta ee 0800 328 0280.  
Haddii aad haysato cinwaanka joogtada ah, waxaad iska diiwaangelin kartaa hadda onlaynka ee barta gov.uk/register-to-vote, ama soo degso foomka codsiga warqadda ah ee gov.uk/government/collections/register-to-vote-paper-forms

Isdiiwaangelinta si aad u codeyso haddii aad qayb ka tahay Gypsy, Roma ama bulshada Socotada ah
Haddii aad joogtey goobta woqti dheer oo dhab ah ama aad ku nooshahay deegaan rasmi ah, waxaad iska diiwaangelin kartaa cinwaankaan si aad u codeyso. Haddii kale, waa inaad iska diiwaangelisaa adiga oo aan cinwaan go'an lahayn.
Is-diiwaangelinta adoon haysanin cinwaan go'an ama cinwaan joogta ah
Si aad sidaan u sameyso waxaad u baahan doontaa inaad buuxiso foomka ciwaankiisa yahay ‘Foomka diiwaangelinta doorashada qofka aan lahayn cinwaan go'an ama cinwaanka joogtada ah’ oo aad ka bixineyso faahfaahin halka aad inta badan waqtigaaga ku qaadato.  Tani waxay noqon kartaa meel kasta oo ka mid ah goobta golaha deegaanka.
Waxaad kala soo degi kartaa foomkaan barta gov.uk/government/publications/voter-registration-forms-paper-versions ama ka codso nuqu l golaha deegaankaaga 
Si aad u hesho xariirka faahfaahintooda:
•	Booqo electoralcommission.org.uk/voter, ama
•	Wac qadkeena caawinta ee 0800 328 0280
Isdiiwaangelinta si aad u codeyso haddii aad tahay hoy laawe
Is diiwaangelinta adigoo ku nool hoyga ku meel gaarka ah 
Haddii aad ku nooshahay hoyga ku meel gaarka ah, tusaale ahaan hosteelka, waxaa laga yaabaa inaad awoodo inaad iska diiwaangeliso ciwaankaasi, haddii cinwaan joogta ah ku lahayn meel kale. Haddii aadan hubin haddii xaalada sidaan tahay, waa inaad la xariirtaa golaha deegaankaaga. 
Iska diiwaangelinta cinwaan go'an aan lahayn 
Haddii aadan haysanin cinwaan go'an ama ay kugu dhacdo guri la'aan waxaad weli iska diiwaangelin kartaa inaad codeyso. Si aad iska diiwaangeliso, waxaad u baahan tahay inaad buuxiso foomka cinwaankiisa yahay ‘Foomka diiwaangelinta doorashada oo loogu talagalay qofka aan lahayn cinwaanka go'an ama cinwaanka joogtada ah’, kaas oo laga soo degsan karo barta gov.uk/government/publications/voter-registration-forms-paper-versions 
Nuqulka warqadda waxaad ka codsan kartaa golaha deegaankaaga. Foomka wuxuu ku weydiinayaa ciwaanka halka aad jeclaan lahayd inaad iska diiwangeliso. Tani waxay noqon kartaa meel kasta oo ka mid ah goobta golaha deegaanka halka aad ku bixineyso qayb ka mid ah waqtigaaga muhiimka ah, tusaale ahaan daryeel hoyeed, dukaanka ama kursiga beerta. Sidoo kale foomka wuxuu ku weydinayaa cinwaanka, halkaas oo waraaqahaas oo ay ku jiraan kaarka codbixinta oo lagu soo diri karo. Haddii kale, waxaad dooran kartaa inay tani kaasoo qaadaan golaha deegaankaaga, si kastaba ha ahaatee uma baahnid kaarkaaga goobta codbixinta si aad u codayso.
Adeegga guri la'aanta deegaankaaga ayaa laga yaabaa inay kaa caawiyaan inaad isdiiwaangeliso si aad u codeyso.
Waxaad iska diiwaangelin kartaa onlaynka ee barta gov.uk/register-to-vote. Haddii aad u baahan tahay wax caawin ah markaad isdiiwaangelineyso si aad u codeyso, waxaad la xariiri kartaa golaha deegaankaaga, waxaad ka heli kartaa faahfaahinta xariirkooda adiga oo gelinaayo koodhkaaga boostada ee barta electoralcommission.org.uk/voter.
[bookmark: Elections][bookmark: Accepted]Doorashooyinkee ayaa loo baahan yahay Aqoonsiga sawirka?
Codeeyayaasha jooga England, Scotland iyo Wales hadda waxaa looga baahan yahay inay la soo baxaan Aqoonsiga sawirka markii ay codeynayaan shaqsi ahaan ee doorashooyinka qaarkooda. 
Bixinta Aqoonsiga sawirka waa shuruuda muddada dheer u taagan waqooyiga Ireland sidaas darteed loogama hadlin hagahaan.
Magaca ku qoron Aqoonsiga sawirkaaga waa inay isku mid noqdaan magaca aad u isticmaashay isdiiwaangelinta si aad u codeyso. 
Shaxda soo socota ayaa sharaxaysa doorashooyinka u baahan Aqoonsiga sawirka:
	
	Waxaa loo baahan yahay Aqoonsiga sawirka

	England
	Doorashooyinka guud ee Baarlamaanka UK 
Doorashooyinka dadban ee Baarlamaanka UK iyo codsiyada dib u celinta
Doorashooyinka golaha deegaanka iyo doorashooyinka daban
Doorashooyinka Booliska iyo Guddoomiyaha Dambiga

	Scotland
	Doorashooyinka guud ee Baarlamaanka UK 
Doorashooyinka dadban ee Baarlamaanka UK iyo codsiyada dib u celinta

	Wales
	Doorashooyinka guud ee Baarlamaanka UK
Doorashooyinka dadban ee Baarlamaanka UK iyo codsiyada dib u celinta
Doorashooyinka Booliska iyo Guddoomiyaha Dambiga


Aqoonsiga sawirka looma baahna doorashooyinka Baarlamaanka Scottish iyo Senedd, ama doorashooyinka golaha iyo doorashooyinka Scotland iyo Wales

[bookmark: _Hlk114060446]Foomamka Aqoonsiga sawirka ee la aqbalayo
Waxaad isticmaali kartaa foomam kasta oo ka mid ah ee Aqoonsiga sawirka soo socda si aad ugu codeyso goobta codbixinta.
Kaliya waxaad u baahnaan doontaa inaad tusto hal nooc oo Sawirka Aqoonsiga ah, laakiin waxaa laga rabaa inuu ahaado nooca asalka ah oo uusan ahayn nuqul. Keliya foomamka gaarka ah ee Aqoonsiga sawirka kor ayaa la aqbali doonaa. Wixii macluumaad dheeraad ah oo ku saabsan foomkee la aqbali doonaa, oo ay ku jiraan liiska buuxa ee kaararka safarka ansixinta ee la aqbalay*, fiiri Lifaaqa 2.  
	[image: Airplane with solid fill]
	[image: Steering Wheel with solid fill] 

	[image: Female Profile outline][image: School girl outline]
	[image: Contract outline]

	Socdaalka caalamiga ah
	Wadista gaariga
	Socdaalka maxaliga ah
	Caddeynta da'da
	Dukumiintiyada kale dowladda ku siisay

	Baasaboorka
	Shatiga gaari wadista (oo ku jira shatiga ku meel gaarka ah)
Kaarka/calaamad buluuga

	Qaar ka mid ah kaararka safarka oo leh tanaasulka*
	Kaarka aqoonsiga oo leh calaamada PASS ( Caddeynta Nidaamka Heerarka Da'da)
	HM Kaarka Halyeeyga ee Ciidamada Qalabka Sida (oo ay ku jirto dufcada dhijitaalka)
Kaarka Xaqa Qaranka ee Scottish 
Dukumentiyada Socdaalka Baayometrigga ah oo ay ku jiraan eVisas
Kaarka aqoonsiga gaashaandhiga 
Kaarka aqoonsiga qaranka





Magaca ku qoron Aqoonsiga sawirka ee codeeyahay
Magaca ku qoran Aqoonsiga sawirkaaga waa inuu ahaadaa isla magacii aad iska diiwaangelisay inaad codeyso.
Jiinsiga
Uma baahnid inaad tustid Aqoonsiga sawirka kaas oo ku jira calaamadeeyaha jiinsiga.
Aqoonsiga sawirka ee dhacay
Aqoonsiga sawirka dhacay waa la aqbali doonaa haddii sawirka weli yahay mid wali kuu eg oo ku filan in shaqaalaha goobta codbixinta ay kugu aqoonsadaan.
Waxa aad sameyn lahayd haddii aadan haysan sawirka Aqoonsiga la aqbalay
Haddii aad rabto inaad kaga codeyso shaqsi ahaan goobta codbixinta laakiin aad haysanin foomka Aqoonsiga sawirka la aqbalay waa inaad codsataa Shahaadada Xaquuqda Codeeyaha.
[bookmark: Free]Haddii aadan hubin haddii aad haysato foomka Aqoonsiga sawirka la aqbalay, waxaad booqan kartaa electoralcommission.org.uk/voterID ama aad wici kartaa qadkeena caaawinta ee 0800 328 0280. 
Codsiga Shahaadada Xaquuqda Codbixiyaha
Waqtiga kama dambaysta ah ee la codsanaayo Shahaadada Xaquuqda Codbixiyaha si loogu isticmaalo doorashada gaarka ah oo ay tahay 5-ta galabnimo, 6 maalmood oo shaqo ah ka hor taariikhda ee doorashadaas.
Haddii aad rabto inaad u codeyso shaqsi ahaan ee goobta codbixinta, waa inaad codsataa Shahaadada Xaquuqda Codeeyaha haddii adiga: 
· Aadan haysanin nooca Aqoonsiga sawirka la aqbalay,
· Dareento inaad ka welwelsantahay isticmaalka nooca jira oo ka mid ah Aqoonsiga sawirka ee kaas oo leh calaamadda muujineysa jinsiga
· Aadan hubin haddii weli u egtahay sawirkaaga ku yaalo Aqoonsiga 
· Magaca ku qoron Aqoonsiga sawirkaaga ma u eka magaca aad iska diiwaangelisay
Haddii aadan rajeynaynin inaad ku codeyso shaqsi ahaan ee goobta codbixinta, waxaa kale oo jira qaabab kale aad ku codeyn karto. Macluumaad dheeraad ah ayaa laga heli karaa ‘Qaababka kale lagu codeynaayo’ qaybta hagahaan. 
Waxaa jira saddex siyaabood oo loo codsado Shahaadada Xaquuqda Codeeyaha – onlayn ahaan, boosto ahaan ama shaqsi ahaan. 
Waxaad u baahan tahay inaad iska diiwaangeliso si aad u codeyso inta aadan codsan ka hor Shahaadada Xaquuqda Codeeyaha. Markaad isdiiwaangeliso si aad u codeyso, waxaa lagu weydiin doonaa haddii aad haysatid Aqoonsiga sawirka ama haddii aad rabto inaad codsato ee Shahaadada Xaquuqda Codeeyaha. Waxaa sidoo kale lagu weydiin doonaa haddii aad u baahan tahay inaad hesho tilmaamaha ku saabsan sida loo isticmaalaayo Shahaadadaada Xaquuqda Codeeyaha ee farta camooliyaasha, qoraalka weyn, ama sy fudud loo akhrin karo.
Ka codso khadka tooska ah
[bookmark: _Hlk121487867][bookmark: _Hlk121487199][bookmark: _Hlk121490061]Codsiyaasha waxaa lagu buuxin karaa onlaayin ahaan ee voter-authority-certificate.service.gov.uk
Ka codso boosto ahaan
Haddii kale waxaad codsan kartaa Shahaadada Xaquuqda Codeeyaha adiga oo buuxinaya foomka warqadda oo u direyso iyada Sarkaalkaaga Diiwaangelinta Doorashada. Foomka waxaa la heli karaa isaga oo Ingiriis ah waana qaabab kala duwan oo la heli karo:
Foomka waxaad kala soo degi kartaa gov.uk/government/publications/apply-for-a-voter-authority-certificate-by-post-if-youre-living-in-the-uk
U codso shaqsi ahaan
Waxaa sidoo kale laga yaabaa inaad awoodo inaad ka codsato shaqsi ahaan ee Xafiiskaaga Adeegyada Doorashada. 
Meelaha qaarkooda golaha deegaankaaga waxaa laga yaabaa inay awoodaan inay ku aqbalaan codsigaaga taleefoonka, gaar ahaan haddii aad leedahay baahiyaha gaarka ah sababtoo ah waxaa tahay naafo. 
Nidaamka codsiga
Markaad codsaneyso ee Shahaadada Xaquuqda Codeeyaha, waxaad u baahan doontaa inaad bixiso:
Magacaaga
Cinwaankaaga
Taariikhda dhalashadaada
Lambarka Ceymiska ee Qaranka 
Haddii aadan garanaynin lambarkaaga Caymiska Qaranka, waxaad ka raadin kartaa isaga ee liiska mushaaraadkaada ama waxaad ka raadsan kartaa liiska waraaqaha rasmiga ah ee la xiriira canshuurta, hawlgabka ama dheefaha. 
Haddii aad awoodin inaad hesho, waxaad weli buuxin kartaa codsigaaga, si kastaba ha ahaatee waxaad keeni doontaa foomamka kale ee caddeynaya aqoonsiga oo ay ku jiri karaan shahaadada dhalashada, bayaanka bangiga ama biilka adeegga. Xafiiiska Diiwaangelinta Doorashada ayaa kula soo xariiri doonaa si aad tan u hagaajiso. 
Waxaad sidoo kale aad waydiisan kartaa qof ku yaqaano adiga si uu kaaga bixiyo markhaati Xafiiska Diiwaangelinta Doorashada si loo xaqiijiyo aqoonsigaaga haddii aadan haysanin wax caddeyn kale ah oo la aqbali karo oo aqoonsi ah. Xafiiska Diiwaangelinta Doorshada wuxuu bixin karaa macluumaad dheeraad ah oo ku saabsan sharuudaha looga baahan yahay markhaatiga.
Uma baahnid inaad bixiso jingsigaaga markaad codsaneyso Shahaadada Xaquuqda Codeeyaha, laakiin uma baahnid inaad ku codsato adiga oo isticmaalaayo isla magacii ee aad u isticmaashay diiwaangelinta si aad u codeyso.
Bixinta sawirka
Waxaa sidoo kale lagaa rabi doonaa inaad keento sawirka. Sharuudaha sawirka waxay isku mid yihiin sawirada baasaboorka oo waa inaad tustaa madaxaaga iyo garbahaaga asoon waxba qarineynin madaxaaga – ilaa madax xirashada loo xiranaayo sababaha diinta ama caafimaadka. Wajiga waa in la daboolin sabab kasta.
Haddii aad u baahan tahay caawinaad qaadista sawirkaaga, Xafiiska Diiwaangelinta Doorshada ayaa waxaa laga yaabaa inay awoodaan inay tan kuu sameeyaan. Waxay kuu keeni karaan meel ee xafiiska ku taala ee lagu qaado sawirada codsiyada. Taageero dheeraad ah ayaa la heli karaa, sikastaba ha ahaatee tani way kala duwanaan doontaa meelaha sidaas darteeda waa inaad la xariirtaa golaha deegaankaaga si aad u ogaato taageerada ay bixin karaan iyaga.
Wixii macluumaad dheeraad ah oo ku saabsan sharuudaha sawirka, fiiri Lifaaqa 3 ama booqo electoralcommission.org.uk/voterID
Codsiga Shahaadada Xaquuqda Codbixiyaha 
Haddii aad u baahan tahay inaad dhammeystiro codsigaaga, waxaad la xariiri kartaa Xafiiska Diiwaangelinta Doorashada kaas oo laga yaabo inuu awoodo inuu ka jawaabo su'aal kasta oo aad qabtid oo ku saabsan habka codsiga. Waxaad raadin kartaa faahfaahinta xariirka ee Xafiiska Diiwaangelinta Doorashada adiga oo gelinaayo koodhkaaga boostada ee electoralcommission.org.uk/voter
Maxaa dhacaayo marka xiga
Golaha deegaanka ayaa hagaajin doona codsiga oo kuu soo diri doona Shahaadada Xaquuqda Codeeyaha adiga boosto ahaan oo ay la socoto tilmaamaha sharxeysa sida loo isticmaalaayo iyada. Codsiga wuxuu weydiinayaaa haddii codsadaha uu jeclaan lahaa inuu ku helo tilmaamaha qoraalka waaweyn, qoraalka camoolaha, ama sy fudud loo akhrin karo. Shahaadada Xaquuqda Codeeyaha waxaa ku jira calaamad taabasho ah oo meesha sare ku taala geeka bidix kor, si ay kaaga caawiso inaad aqoonsato. Calaamadaan waxay ka kooban tahay afar dhibcood oo yaryar oo lagu soo celceliyay sedax jeer.
[bookmark: _Hlk133933055]Shahaadooyinka Xaquuqda Codeeyaha malahan taariikh ay dhaceyso, laakiin waa inaad cusbooneysiisaa Shahaadada Xaquuqda Codeeyaha 10 sano ka dib.
Dhammaan xogta codbixiyeyaasha ay keeneen markay codsanaayeen Shahaadada Xaquuqda Codeeyaha waxaa kedin doonaa si ammaan ah Sarkaalyaasha Diiwaangelinta Doorashada si waafaqsan xeerarka ilaalinta xogta. 
[bookmark: Polling]Helidda Shahaadada Xaquuqda Codbixiyaha ee ku meel gaarka ah
Haddii aad codsatay Shahaadada Xaquuqda Codeeyaha ka hor waqtiga kama dambaysta codsiga (5 galabnimo, 6 maalmood oo shaqo ah doorashada ka hor), laakiin golaha deegaankaaga lama aha inay imaaneyso waqtiga loogu talgalay si loo isticmaalo doorashada, waxay kuu soo saarayaan Shahaadada Xaquuqda Codeeyaha ku meel gaarka ah. 
Shahaadada Xaquuqda Codeeyaha ku meel gaarka ah waxay shaqaynaysaa oo keliya cidda ay khuseyso maalinta codbixinta waxaad u baahan doontaa inaad shakhsi ahaan u qaadato. 
Waxaa laga yaabaa inay suurto gal noqon karto in la sameeyo hab kale oo looga soo aruurinaayo shahaadda goobta ee u baahnaan doonto in lala heshiiyo Xafiiska Diiwaangelinta Doorashada. 
Waxaad raadin kartaa faahfaahinta xariirka ee Xafiiska Diiwaangelinta Doorashada khuseeya adiga oo gelinaayo koodhkaaga boostada ee electoralcommission.org.uk/voter
Haddii aad dhumiso Shahaadadaada Xaquuqda Codeeyaha joogtada ah ka dib waqtiga kama dambaysta ah ee codsiga, waxaad codsan kartaa codbixinta wakiilka degdega ah. Waqtiga kama dambeysta ah oo la codsanaayo wakiilka codbixinta degdega ah waxa waaye 5-ta galabnimo ee maalinta doorashada. 
Wixii macluumaad dheeraad ah oo ku saabsan sida loo codsanaayo ee wakiilka codbixinta degdega ah, booqo electoralcommission.org.uk/voter ama wac khadkeena caawinta ee 0800 328 0280.
Waqtiga kama dambeysta ah oo la codsanaayo Shahaadada Xaquuqda Codeeyaha waxa waaye 5-ta galabnimo, 6 maalmo oo shaqo ah doorashada ka hor.
Waxa laga filanaayo goobta codbixinta
Goobta codbixinta waxay furmi doontaa laga bilaabo 7:00 AM ilaa 10:00 PM maalinta doorashada.
Ku dhowaad labo toddobaad maalinta doorshada ka hor, macluumaadka ku saabsan ee goobaha ee meelaha codbixinta ayaa waxaa laga shaacin doonaa bogga intarneetka ee Guddiga Doorashada. Cinwaanka goobtaada codbixinta waxaa sidoo kale lagu soo qori doonaa kaarkaaga codbixinta, kaas oo aad ka heli doonto boostada.  
Waxaa jiri doona calaamado bannaanka iyo gudaha goobta codbixinta si laguu tuso halka aad tagayso.
Marka aad imaado goobta codbixinta, xubnaha shaqaalaha ka mid ah:
1. Ayaa ku weydiin doonaa magacaaga iyo cinwaankaaga si ay kaaga helaan diiwaanka doorashada;
2. Ayaa ku weydiin doonaa Aqoonsiga sawirka, oo fiirn doono haddii la aqbali karo
3. Ayaa ku siin doono warqaddaada codeynta oo waxay kuu tilmaamayaan si aad ugu buuxiso goobta codbixinta sidii caadiga ahayd.
Shaqaalaha ee goobta codeynta waxay halkaas u joogaan inay ku caawiyaan, oo dhammaan shaqaalaha waxay heli doonaan tobabar ku saabsan sida xasaasi loo hubin lahaa Aqoonsiga sawirka. 
Ma fiirin doonaan calaamadda jiinsiga, cinwaanka ama dhalashada ee Aqoonsiga sawirkaaga. 
Golaha deegaanka ayaa mas'uul ka ah inay hubiyaan in doorashooyinka si wanaagsan u socdaan iyo codbixiyeyaasha ay dareemaan raaxo markay codkooda dhiibanayaan. Iyada oo qayb ka ah qorshahooda, waxay ka fikiri doonaan diyaarinta lagama maarmaanka ah inay gacan ka geystaan sidii goobaha codbixinta looga dhigi lahaa meelo ammaan ah.
Haddii aad qabto su'aalo oo ku saabsan Aqoonsigaaga sawirka waa la hubin doonaa, fadlan la xariir golaha deegaankaaga si aad u fahanto qabanqaabada deegaanka ah ee la hagaajin doono si ay kaaga caawiso inaad codeyso. Waxaad ka heli kartaa faahfaahinta xariirkooda adiga oo gelinaayo koodhka boostada ee electoralcommission.org.uk/voter
Asturnaanta
Meel gaar ah ayaa la heli doonaa sidaas darteeda waxaad dooran kartaa inaad haysato Aqoonsiga sawirkaaga si gaar ah loo fiiriyo haddii aad rabto. Kani waxuu noqon karaa qol gaar ah, ama meel ay kala soocday baaritaanka gaarka ah.
Waxaad codsan kartaa xubin dumar ah oo ka mid ah shaqaalaha inay eegto Aqoonsiga sawirkaaga. Codsigaan waa la oggolaan doonaa haddii ay macquul tahay.
Haddii wajiga kuugu xiran yahay sida indho shareer, waa inay jirtaa muraayad kuu oggolaaneysa inaad isla markiiba bedesho marka Aqoonsiga sawirkaaga la fiiriyo.
Haddii uu kuu xiran yahay waji xirka sababo la xariira caafimaadka oo aad doorbidineyso inaad ku furin gudaha, shaqaalaha goobta codbixinta ayaa laga yaabaa inay awooddaan inay ku fiiriyaan Aqoonsigaaga sawirka dibadda. Haddii aad wax walaaca ah qabtid waxaad la xariiri kartaa golaha deegaankaaga.
Raadi wax badan oo ku saabsan wax la filaayo
Haddii aad jeclaan lahayd macluumaad dheeraad ah oo ku saabsan waxa laga filaayo goobta codbixinta, waa inaad la xariirtaa golaha deegaankaaga. Waxaad ka heli kartaa faahfaahinta xariirkooda adiga oo gelinaayo koodhka boostada ee electoralcommission.org.uk/voter
[bookmark: _Hlk133500750]Taageeradalaga helayo goobta codbixinta
Qalabka caawinta
[bookmark: _Hlk134613399]Dhammaan codbixiyaasha waxay leeyahiin xaq inay si madax bannaan oo qarsoodi ah ku codeeyaan. Qaar ka mid ah qalabka caawinta ayaa laga heli doonaa goobta codbixinta si ay kaaga caawiso inaad sidaas sameyso.
Haddii aad leedahay baahiyo gaar ah oo la heli karo, waxaad la xariiri kartaa golaha deegaankaaga oo mas'uul ka ah goobtaada codbixinta si ay kugu raadiyaan qalabka caawinta oo la heli doono oo codso qalab kasta oo dheeraad ah aad dareemeyso inaad u baahan tahay. 
Golaha ayaa go'aamin doona haddii qalabka la codsaday la bixin karo. 
Waxaad ka raadin kartaa faahfaahinta xariirka ee golaha deegaankaaga adiga oo soo wacaayo khadkeena caawinta ee 0800 328 0280 ama adiga oo gelinaayo koodhkaaga boostada electoralcommission.org.uk/voter
Noocyo kale oo taageero ah
Sarkaalka hogaaminta ayaa kaa caawin karo inaad codkaada dhiibato haddii aad u aragto midaan inay waxtar leedahay. Shaqaalaha goobta codeynta waxay halkaas u joogaan inay ku caawiyaan, oo waxaa lagugu dhiirigelinayaa inaad weydiiso xubin shaqaalaha ka mid ah haddii aad qabto wax su'aalo ah ama aad u baahan tahay caawin. 
[bookmark: _Hlk134620022][bookmark: _Hlk134197047]Haddii aad dareemeyso inaad ka codeyn karin goobta codeynta caawin la'aan, oo ay ka mid tahay haddii aad naafo tahay, waxaad keeni kartaa qof oo ku caawiyo adiga. Qof kasta oo ka wayn da'ada 18 wuu ku soo raaci karaa si aad uga codeyso:
Doorashooyinka guud ee Baarlamaanka UK, doorashooyinka dadban ama codsiyada dib u celinta
Doorashooyinka golaha deegaanka ee England 
Doorshooyinka Booliska iyo Guddoomiyaha Dambiga ee England iyo Wales 
Qof kasta oo ka wayn da'ada 16 wuu soo raaci karaa qofka ka codeynaayo: 
Doorashooyinka Baarlamaanka Scottish 
Doorashooyinka Senedd
Doorashooyinka golaha ee Scotland iyo Wales
Wehelkaaga uma baahnaan doono inuu tuso Aqoosiga sawirka. 
Haddii Wehel uu kugu taageeri doona goobta codbixinta, waa inaad u sheegtaa shaqaalaha codbixinta goorta aad imaaddo. Wehelkaaga ayaa loo oggolaan doonaa inuu soo galo sanduuqa codbixinta si kaaga caawiyo inaad codeyso.
Maxaad sameynaysaa haddii aad kala kulanto dhibaatooyin goobta codbixinta?
Haddii aad kala kulanto wax dhibaato ah ee goobta codeynta oo aad rabto inaad jawaab ka bixiso oo ku saabsan khibradaada, waa inaad la xariirtaa golaha deegaankaaga. 
Si aad u raadiso faahfaahinada xariirkoda booqo electoralcommission.org.uk/voter ama wac lhadkeena caawinta ee 0800 328 0280.
[bookmark: Other]Qaababka kale ee lagu codeynaayo 
Haddii aad awooddi wayso inaad tagto goobta codbixinta maalinta codeynta, ama aad rabin inaad u codeyso shakhsi ahaan waxaa jiro qaabab kale oo aad u codeyn karto.
Ku codeynta boostada
Aqoonsiga sawirka looma baahna si aad ugu codeyso boostada. 
Waqtiga ugu dambeyso oo la codsanaayo si aad ugu codeyso boosto ahaan doorasho gaar ah waxa waaye 5 galabnimo, 11 maalmood oo shaqa ah ka hor taariikhda ee doorashadaashe.
[bookmark: _Hlk114831057]Marka aad codeynta boostada aad ku codsaneyso, waxaad u baahan tahay inaad bixiso taariikhda dhalashadaada, lambarka caymiska qaranka iyo saxiixa. Haddii aad awoodin inaad lambarka Caymiska Qaranka bixiso, waxaad u baahnaan doontaa inaad ku sharaxdo sababta ee codsigaaga. Golaha deegaankaaga ayaa kula soo xariiri doona si aad ugu wada hadashadaan foomamkee kale ee aqoonsiga aad u baahnaan doonto inaad keento. Waxaad u baahnaan doontaa inaad bixiso taariikhda dhalashadaada iyo saxiixaaga mar kale markaad buuxiso baakada codbixinta boostada, si loo xaqiijiyo aqoonsigaaga.
Waxaad ku heli doontaa warqadaada codeynta boosto ahaan. Waxaad u baahan tahay inaad raacdo tilmaamaha si aad u dhammaystirto oo aad u soo celiso warqadaada codeynta, adiga oo hubinaayo inaad kaga tagto waqti ku filan inay imaado iyada golaha deegaankaaga. Haddii aadan soo diri karin waqti hore xirmadaada codeynta boostada, waxaad maalinta codeynta geyn kartaa goobta codeynta ama xafiiska golaha deegaanka. Qof kasta oo codkiisa ku dhiibanayo boostada waxaa la siin doonaa foom si uu u buuxiyo. 
Xirmadaada codeynta boostada, waxaa ku jiri doona macluumaadka qofka aad la xariiri doonto si aad u ogaato xafiiska golaha ee aad u dhiibi karto codkaada boostada.
Ku codeynta shabakadda internet-ka (u oggolow qof aad ku kalsoon tahay inuu kuu codeeyo isaga oo wakiil kaa ah)
Waxaad codsan kartaa inaad ku codeyso wakiil, halka qof aad ka dooraneyso aad aaminsan tahay si uu u aado goobtaada codeynta isaga oo wakiilkaaga yahay.
Waqtiga kama dambeysta ah oo la codsanaayo si aad ugu codeyso wakiil ahaan ee doorashada qaar waxa waaye 5 galabnimo, 6 maalmood oo shaqo ah ka hor taariikhda ee doorashadaas.
Qofka aad doorato inuu codeeyo booskaada waxaa looga baahnaan doonaa inuu aado goobtaada codeynta. Waxay u baahan doonaan inay muujiyaan aqoonsigooda sawirka leh, ma aha inay muujiyaan Aqoonsigaaga sawirka leh.
Haddii xaalada degdeg ah dhacdo waqtiga kama dambeysta ka dib si aad u codsato ee codeynta wakiilka ah, micnaha ma aadi kartid goobta codeynta shakhsi ahaan, waxaad codsan kartaa wakiilka degdega ah ilaa 5 galabnimo ee maalinta doorashada. 
Macluumaadka dheeraadka ah oo ku saabsan codeynta ee boostada ama wakiil ahaanta waxaad ka heli kartaa ee electoralcommission.org.uk/voter ama adiga oo wacaayo khadkeena caawinta ee 0800 328 0280.


[bookmark: Appendix1]Lifaaqa 1: Yaa u qalma inuu ka codeeyo England, Scotland iyo Wales?
Isdiiwaangelinta inaad ka codeyso England
Si aad ugu qalanto oo aad iska diiwaageliso inaad ka codeyso England, waa inaad ahaataa mid ka mid ah kuwaan soo socda:
muwaadin UK ama Irish
muwaadin Barwaaqo sooran oo u qalma oo ku nool England
muwaadin EU oo u qalma, ama muwaadin EU ah oo leh xaquuqda dhoorsan oo ku nool England
Si aad isugu diiwaangeliso oo aad ugu codeyso England, waa inaad jirtaa 16 ama ka wayn. 
Mar haddii aad isdiiwaangalisid, waad ka codeyn kartaa doorashooyinka soo socda, haddii aan si kale loo sheegin:
Doorashooyinka guud ee Baarlamaanka UK, doorashooyinka dadban iyo codsiyada dib u celinta, laga soo bilaabo da'ada 18 (ilaa tahay muwaadin EU ah) 
Doorashooyinka golaha deegaanka iyo doorashooyinka, laga soo bilaabo da'ada 18
Doorashooyinka booliiska iyo Guddoomiyaha Dambiga, laga soo bilaabo da'da 18 
Haddii aadan hubin haddii aad u qalanto inaad codeyso, booqo electoralcommission.org.uk/i-am-a/voter/which-elections-can-i-vote
Isdiiwaangelinta si aad ugu codeyso Scotland
Si aad iska diiwaangeliso inaad ku codeyso Scotland, waa inaad jirtaa 14 ama ka wayn tahay. Waa inaad sidoo kale ahaataa mid ka mid ah kuwaan soo socda:
Muwaadin UK ama Irish
muwaadin Barwaaqo Sooran oo u qalma oo ku nool Scotland
'muwaadin ajnabi ah oo u qalma' – muwaadin u dhashay wadan kale oo ruqsad ka haysta in uu galo ama joogo UK, ama aan u baahnayn ruqsad sidaas oo kale ah, oo ay ku jiraan muwaadiniinta EU
Mar haddii aad isdiiwaangalisid, waad ka codeyn kartaa doorashooyinka soo socda, haddii aan si kale loo sheegin:
Doorashooyinka guud ee Baarlamaanka UK, doorashooyinka dadban iyo codsiyada dib u celinta, laga soo bilaabo da'ada 18 (ilaa aad tahay ‘wadani ajanabi ah oo u qalma’)
Doorashooyinka Baarlamaanka Scotland iyo doorashooyinka dadban, ee laga soo bilaabo da'ada 16 
Doorashooyinka golaha deegaanka, laga soo bilaabo da'ada 16
Isdiiwaangelinta si aad ugu codeyso Wales
Si aad isku diiwaangeliso oo aad ugu codeyso Wales, waa inaad jirtaa da'ada 14 ama aad ka wayn tahay. Waa inaad sidoo kale ahaataa mid ka mid ah kuwaan soo socda:
Muwaadin UK ama Irish
muwaadin ah Barwaaqo Sooran oo u qalma oo ku nool Wales
'Muwaadin ajnabi ah oo u qalma' – muwaadin u dhashay wadan kale oo ruqsad ka haysta in uu galo ama joogo UK, ama aan u baahnayn ruqsad sidaas oo kale ah
Mar haddii aad isdiiwaangalisid, waad ka codeyn kartaa doorashooyinka soo socda, haddii aan si kale loo sheegin:
Doorashooyinka guud ee Baarlamaanka UK, doorashooyinka dadban iyo codsiyada dib u celinta, laga soo bilaabo da'ada 18 (ilaa aad tahay ‘wadani ajanabi ah oo u qalma’) 
Doorashooyinka Senedd iyo doorashooyinka, laga soo bilaabo da'ada 16
Doorashooyinka golaha deegaanka, laga soo bilaabo da'ada 16
Doorashooyinka booliiska iyo Gaddoomiyaha Dambiga laga soo bilaabo da'ada 18 (ilaa aad tahay ‘wadani ajanabi ah oo u qalma’)

[bookmark: Appendix2]
Lifaaqa 2: Foomamka aqoonsiga ee la aqbalayo
Foomamka la aqbali karo ee Aqoonsiga sawirka ah ee laga soo saaray England, Scotland iyo Wales waa:
Socdaalka caalamiga ah
Baasaboorka ama kaararka baasaaboorka ee ay soo saartay Boqortooyada Midowday (UK), Jasiiradaha Channel Islands, Isle of Man, mid ka mid ah dhulalka hoos yimaada Boqortooyada Ingiriiska (British Overseas Territories), dal ka tirsan Aagga Dhaqaalaha Yurub (EEA), ama dal ay muwaadiniintiisu yihiin muwaadiniin ka tirsan Commonwealth. Tani waxaa ka mid ah kaarka baasaboorka Irish.
Wadista gaariga
Shatiga Gaari wadista oo bixineyso UK, Waqooyinga Ireland, Jasiiradaha Channel-ka, Jasiiradda Man, ama gobolka EEA
Caalamada buluuga
Socdaalka maxaliga ah
Kaarka Baska Qofka Waayeelka ah oo ay maalgelisay Dawladda UK (oo laga soo bixiyay England)
Kaarka Baska Qofka Naafada ah oo ay maalgelisay Dawladda UK (oo laga soo bixiyay England)
60+ London Oyster Photocard oo ay maalgelisay Gaadiidka London
Kaarka Xaquuqda Qaranka ee Scottish oo ay ku jiraan 'kaarka Young Scot', ‘kaarka baska qofka waayeelka ah’ iyo 'kaarka baska qofka naafada ah'
60 iyo in ka badan Welsh Kaarka Safarka ee la Aqoonsan yahay
Kaarka Safarka Lacag dhimiska ee loogu talagalay Qofka naafada ah oo jooga Welsh
Caddeynta da'da
Kaarka aqoonsiga oo ku qoron Caddeynta ee Heerka Jadwalka Da'ada hologram (Kaarka PASS).
Dukumiintiga ay bixisay dowlada kale
HM Kaarka Halyeeyga ee Ciidamada Qalabka Sida (oo ay ku jirto dufcada dhijitaalka)
Dhammaan Kaararka Xuquuqda Qaranka ee Scotland (Scottish National Entitlement Cards)
Dukumentiyada Socdaalka Baayometrigga ah oo ay ku jiraan eVisas
Foomka 90 ee Wasaaradda Gaanshaadhiga (Kaarka Aqoonsiga gaashaandhiga)
Kaarka aqoonsiga qaranka oo bixisay gobol EEA ah
Shahaadada Xaquuqda Codeeyaha
Shahaadada Xaquuqda Codeeyaha Ku meel gaarka ah
Dukumiintiga Doorashada aan la Garanaynin
[bookmark: Appendix3]Liiska buuxa oo ah foomamka Aqoonsiga sawirka ee la aqbalay, booqo electoralcommission.org.uk/voterID
Lifaaqa 3: Sharuudaha sawirka ee loogu talagalay codsiga Shahaadada Xaquuqda Codeeyaha
Qaabka sawirka
Sawirka waa inaad adiga tahay:
Horey u soo jeeda oo toos u eegaya kaamirada
Meel u dhow madaxaaga iyo garbahaaga, iyada oo aan wax madaxa daboolaynin, ilaa aad u xirineyso mid caqiidada diinta ama sababo caafimaad. Wajigaaga waa inuusan u daboolnayn sabab kasta.
Iyadoon qof kale la arkeynin
Muujinta wajigaaga oo cad oo indhahaaga furan yihiin oo si nadiif ah loo arki karo (tusaale ahaan, adoon wadanin ookiyaalaha qoraxada oo aan ku qarsoonayn tin). Fadlan ogaaw tan ha soo codsan haddii aadan awoodin inaad keento sawirka kaas oo waafaqsan midkooda ama labadaba sharuudaha ay u wacan tahay haddii wax naafo ah jiraan.
Tayada sawirka
Sawirkaaga waa inuu:
Ahaadaa mid u eg run, aan ahayn footoshoob ama filtar la soo marinin
Ahaadaa kalar 
Lagu qaadaa oo ka soo horjeedaa asalka cad oo iftiin ah
Ahaadaa mid toosan oo nadiif ah
Ahaadaa mid ka xur ah ‘indho gaduudka’, hooska kaas oo qariya wajiga ama dib u milicsiga
Ahaanin mid dhaawac soo gaaray
Cabirka sawirka
Halka aad ka codsaneyso onlaynka, sawirka aad keeneyso waa inuu ahaadaa:
Ugu yaraan 750 pixels dhirirka iyo 600 pixels balaca 
Ku jira fayl elektaroonik ahaan kaas oo aan ka badnayn 20MB cabir ahaan
Halka aad ka codsaneyso oo aad isticmaaleyso foomka warqadda sawirka waa inuu ahaadaa:
Ugu yaraan 45 milimitir dhirirka iyo 35 milimitir ee balaca
Aan ka waynayn 297 milimitir dhirirka ama 210 milimitir balaca 
[bookmark: Appendix4]

Wixii macluumaad dheeraad ah oo ku saabsan:
Isu diiwaangelinta codeynta
Doorashooyinkee ayaa u baahan sawirka Aqoonsiga
Waa maxay sawirka Aqoonsiga la aqbalaayo marka la codeynaayo
Sida loo codsado Aqoonsiga codbixiyaha bilaashaka ah
Booqo electoralcommission.org.uk/voterID ama wac 0800 328 0280 
Isticmaalayaasha BSL waxay nagala soo xariiri karaan iyagoo isticmaalaya SignLive ama ha la Xariiraan Scotland BSL haddii ay ku nool yihiin Scotland

